Meddwl am Marc


Marc  Pennod 3 adnodau 7-12  

Tyrfa fawr o bobl yn dilyn Iesu.

Beth oedd pwrpas Iesu wrth fynd at y llyn? Ai cyfle oedd e i Iesu a’i ddisgyblion gael ychydig o lonydd?  Mae angen llonydd ar bawb weithiau! Ond nid oedd fawr o lonydd i Iesu gan fod y tyrfaoedd yn ei ddilyn o fannau pellach nag erioed o’r blaen. 

Cwestiwn: Pam oedd y bobl yn dilyn Iesu? (adn 8)

      “Roedd pawb eisiau ei weld ar ôl clywed am y ________  oedd yn ei wneud” (adn 8)

Er mai angen llonydd oedd ar Iesu, mae’n ymateb i’r hyn mae’r dorf yn gofyn oddi wrtho, ac mae’n ymarferol wrth wneud hynny. (adn 9)

Ydyn ni’n fodlon newid ein ffordd pan gawn gyfle i ddweud wrth eraill am newyddion da Iesu? Efallai na fydd angen i ni chwilio am gwch na llyn, ond mae’n bwysig bod pawb yn cael y cyfle i glywed am Iesu.  Mae Iesu’n gwybod beth fydd ei angen arnom.

Cwestiwn: Ai iacháu oedd prif bwrpas gweinidogaeth Iesu? (adn 10,11) Beth sydd gan yr adnodau nesaf i ddweud?  Mae’r adnodau yn disgrifio Iesu yn bwrw allan ysbrydion aflan.  Wrth iddo eu bwrw allan mae’r ysbrydion yn  nabod Iesu ac yn dweud,

“____   ____ wyt ti !”(adn 11 )

Ydy hi’n eironig mai’r ysbrydion aflan sy’n dweud mai Iesu yw Mab Duw ac nid arbenigwyr y Gyfraith?  Mae Iesu’n eu rhybuddio i beidio dweud dim amdano.  Dydy’r amser ddim wedi dod i’w nabod fel Meseia Duw. 

· Os ydyn ni’n nabod Iesu fel Meseia Duw, oni ddylen ni fod yn dweud wrth bawb mai dyna pwy yw e’?

Gweddi: Diolch i ti Arglwydd dy fod di’n dal i iacháu heddiw. Diolch dy fod di’n chwilio am bob ffordd posib i ddweud am y newyddion da er mwyn i bawb gael gwybod mai ti yw Mab Duw. Gofynnwn hyn yn dy enw’n unig. Amen

